
   Курманнине курма тивет,

Илтменнине — илтме,

Кун-çул тени мĕнле килет —

Май çук ăна пĕлме.



Май çук тăшманшăн тус пулма:

Тăшман вăл тăшманах,

Май çук сăлтавсăр савăнма,

Çав савнăç кăлăхах.



Анчах этем вăл этемех,

Ырри те усалли

Хăш чух çынра купипелех,

Мĕнрен ку? Мĕн палли?..



Мĕне кура çын ăнтăлать

Илтме илтменнине?..

Çавна курах-ши ман та халь,

Тухсассăн çул çине.



Курманнине курас килет,

Илтменнине — илтес,

Кун ăсанать те каç пулать,

Эппин, сăвва вĕçлес.

  